
MBPJ SEDIA BUBUR LAMBUK, KAIN BATIK UNTUK KAKITANGAN 
 
Dalam kemeriahan menyambut kemunculan bulan Syawal tahun ini, Majlis 
Bandaraya Petaling Jaya (MBPJ) mengadakan majlis penyampaian kain batik, kain 
pelikat, kuih raya dan bubur lambuk kepada semua warga kerjanya hari ini.  
 
Seperti lazimnya, Majlis akan memberikan kain batik dan kain pelikat kepada seluruh 
warga kerja MBPJ sama ada yang beragama islam mahupun bukan sebagai tanda 
penghargaan di atas komitmen kerja yang diberikan bagi memberikan perkhidmatan 
yang cemerlang kepada penduduk di Petaling Jaya. 
 
Pada hari ini juga, Majlis telah menyediakan sebanyak 8 periuk bubur lambuk 
termasuk 1 periuk bubur lambuk vegetarian serta kuih raya untuk diberikan kepada 
semua kakitangan Majlis. Dengan adanya program seumpama ini, diharapkan dapat 
mengeratkan lagi hubungan silatur rahim di antara pihak pengurusan dan warga 
kerja MBPJ serta diberikan seluruh keberkatan. Disamping itu, adalah menjadi 
harapan MBPJ agar semua warga kerjanya dapat bekerja dengan penuh komited 
dan dedikasi, agar perkhidmatan terbaik yang diberikan dapat dirasai oleh penduduk 
Petaling Jaya dan seterusnya dapat mengurangkan aduan terhadap perkhidmatan 
Majlis. 
 
Majlis turut memberikan sumbangan berbentuk barangan makanan dan duit raya 
kepada 156 keluarga yang terdiri daripada ibu tunggal dan golongan kurang 
berkemampuan. Melalui sumbangan ini ianya diharap dapat membantu meringankan 
beban mereka untuk sama-sama menikmati kemeriahan Syawal nanti.  
 
Pihak majlis juga memberikan ucapan terima kasih kepada seluruh warga kerja 
MBPJ yang telah memberikan komitmen di dalam menjalankan tugas dengan penuh 
tanggungjawab dan dedikasi meskipun di dalam bulan Ramadan. Di harapkan agar 
seluruh warga kerja MBPJ akan terus bekerja dengan tulus ikhlas dan 
bertanggungjawab.  

